
1- INTRODUCCIÓN E XUSTIFICACIÓN 

Dada a gran importancia que ten a aprendizaxe de linguas estranxeiras en idades 

temperás e tendo en conta que o noso alumnado e nós mesmos somos xa 

cidadáns europeos, dende os centros de ensinanza, vémonos na obriga de 

facilitarlles aos nosos alumnos e alumnas o feito de que adquiran unha 

competencia lingüística acorde as novas situacións socio-culturais. Deste modo, 

poderán desenvolverse con normalidade en calquera tipo de situacións que lles 

poidan xurdir na súa vida cotiá, dentro dun país e contexto que cada vez mira máis 

cara a perfecta cohesión de tódolos países de Europa , así coma cara unha maior 

internacionalización do noso propio país. Unha maior apertura cara o mundo, 

conleva a obriga de ter unha mellor e máis adecuada capacidade de 

comunicación entre tódolos cidadáns, independentemente do seu lugar de orixe.  

O compromiso adquirido polo noso país como membro da Unión Europea en canto 

ao fomento do coñecemento doutras linguas europeas, recollido nun dos 

obxectivos da Axenda de Lisboa, e no Consello Europeo no Marco de Referencia 

Común Europeo para as linguas, deixan clara a relevancia da aprendizaxe de 

linguas e a valoración dos diferentes niveis de competencia nas linguas dos 

falantes; estas constitúen as bases fundamentais nas que se asentan as políticas 

lingüísticas dos países membros. Podemos basearnos nestas pautas como un 

referente que nos fai propoñernos a elaboración de distintos proxectos de ámbito 

educativo e de carácter innovador que fomenten o nivel de competencia 

lingüística do noso alumnado.  

As leis de educación fan referencia ás competencias lingüísticas dos cidadáns, 

concretamente na LOE, á adquisición dunha lingua estranxeira, que lles permita 

comunicarse e desenvolverse en situacións cotiás (cap.II, art.17). Tamén na LOMCE 

se lle dá un lugar privilexiado á aprendizaxe das linguas estranxeiras. Ademais a 

Comisión Europea, no seu programa de traballo Educación e Formación 2010 , 

considera a comunicación nunha lingua estranxeira como unha das competencias 

clave para a sociedade do coñecemento. A LOMLOE  non fai modoficacións no 

referente á ensinanza da lingua estranxeira en Infantil e Primaria . 

A Xunta de Galicia, tendo en conta o anterior, regula a convocatoria do 

Plan de seccións bilingües en centros sostidos con fondos públicos de ensino 

non universitario na orde do 12 de maio de 2011, facendo pois unha clara 

aposta pola ensinanza de linguas .  

O desenvolvemento destas seccións bilingües consiste en impartir unha 

materia do currículo en dúas linguas maternas (galego-castelán) e unha 

lingua estranxeira da Comunidade Europea (inglés), de modo que a lingua 

estranxeira se converte nunha lingua vehicular, un instrumento para 

aprendizaxe da materia, neste caso na materia de Educación Plástica e 

Visual, pertencente á área de Educación Artística.  

O ensino bilingüe baséase no feito de que a lingua non é un obxectivo en sí, 

senón un vehículo de transmisión de coñecementos, é dicir, non se aprende 

inglés soamente, senón que se adquiren coñecementos en inglés, dotando 

á lingua estranxeira dun valor propiamente comunicativo, e ao mesmo 

tempo amplíase o coñecemento tanto lingüístico como cultural de dita 

lingua.  

A idea é comezar un proxecto que poida alongarse no futuro, seguindo o 

exemplo de moitos outros centros escolares que xa teñen seccións bilingües 

implantadas e que está acadando moi bos resultados a nivel lingüístico nos 

seus alumnos e alumnas. 

2- CONTEXTO 

O proxecto lévase a cabo no CEIP Coirón-Dena, na materia de Educación Plástica 

e Visual, pertencente á área de Educación Artística.   

A sección bilingüe que estamos a tramitar dende o centro vai dirixida á Etapa de 

Educación Primaria, concretamente aos cursos terceiro , cuarto e quinto  da 

mesma.  

A decisión de comezar a impartir a materia de Plástica nestes cursos da etapa non 

foi determinada de forma arbitraria, senón atendendo a unha serie de importantes 

factores:  

 Consideramos que é o mellor momento para comezar, posto que os alumnos e 

alumnas xa contan cun nivel lingüístico medio na materia de inglés e estarán 

preparados para empregala con máis seguridade e fluidez nas actividades 

propostas na materia de Educación Plástica.  

 Ademáis, hai que ter en conta, que grazas a utilización do idioma en materias 

non lingüísticas, aumenta o tempo de contacto co idioma estranxeiro ao mesmo 

tempo que se adquiren outras dimensións del, coma a linguaxe específica das 

disciplinas non lingüísticas e o contacto con outra cultura. A estas idades, os 

rapaces mostran moito interese cara a estes aspectos da lingua e son capaces de 

aprecialos en toda a súa dimensión. 

 

3- DATOS TÉCNICOS DO PROXECTO 

3.1. ÁREA IMPARTIDA EN LINGUA INGLESA  

Como xa se mencionou, a materia obxecto da sección bilingüe será 

Educación Plástica e Visual, pertencente á área de Educación Artística.  

 

3.2. APRENDIZAXE INTEGRADA DE CONTIDOS E A LINGUA ESTRANXEIRA – 

INGLÉS (AICLE).  

Á hora de elixir a lingua inglesa como lingua vehicular neste Proxecto 

Bilingüe tivemos en conta diversos factores, dende utilidade da mesma ata 

coñecemento por parte da maioría dos habitantes do globo.  

- Actualmente a sociedade na que nos movemos require do seu 

coñecemento tanto a nivel laboral como social.  

- A lingua inglesa é , sen dúbida , a lingua máis valorada internacionalmente 

e tamén unha das máis usadas e coñecidas, por tanto tamén é a máis útil 

de cara ao futuro dos noso alumnado, xa que é considerada unha 

ferramenta de prestixio para ter opcións a mellores traballos e posicións 

laborais máis privilexiadas.  

- O valor do Inglés como lingua comunicadora entre as diferentes culturas é 

innegable.  

- Na actualidade ven sendo a lingua informática por excelencia e tendo en 

conta a importancia dos medios dixitais tales como internet ou calquera tipo 

de recurso informático, é obvio que o inglés ten moita importancia no sector 

tecnolóxico.  

 

3.3. ALUMNADO  

O alumnado involucrado neste proxecto para o curso 2021-2022 inclúe dous 

grupos de terceiro , un de cuarto e outro de quinto de Educación Primaria do 

centro. 

Os grupos son os seguintes:  

3º A:  15 alumnos e alumnas. 

   3º B:  15 alumnos e alumnas. 

   4ºA 19 alumnos e alumnas. 

   5º A: 21 alumnos e alumnas. 

 

Teríamos pois, un total de 70 nenos e nenas involucrados neste proxecto das 

seccións bilingües.  

 

3.4. PROFESORADO  

Sandra Besada Carramal, en posesión da acreditación do B2 do Marco 

común europeo de referencia para as linguas e que conta con destino 

definitivo no centro, será  a encargada de impartir as Seccións Bilingües e 

tamén a coordinadora do proxecto. 

Mª Carmen  López Pereira , en posesión da acreditación do B2 do Marco 

común europeo de referencia para as linguas e que conta con destino 

definitivo no centro, será  a encargada de impartir as Seccións Bilingües 

nalgún dos cursos. 

 

4. OBXECTIVOS 

4.1 OBXECTIVOS XERAIS DO PROXECTO BILINGÜE  

Un dos obxectivos fundamentais das sección é o desenvolvemento de adquisición 

da lingua estranxeira (L2) cos de aprendizaxe sistemática na área de Educación 

Plástica e Visual nas linguas maternas (L1). Para acadar este fin, crearemos 

situacións comunicativas nas que o alumnado deba de dar respostas verbais 

bilingües breves ou máis elaboradas de xeito controlado. Trátarase de conseguir 

que a L2 se use con finalidades concretas de modo que se poidan desenvolver as 

competencias comunicativas e socioculturais.  

 

Mediante este proxecto trataremos de conseguir os seguintes obxectivos:  

 Unha maior exposición e contacto coa L2 levada a cabo dun modo natural, 

adecuando esta exposición ao nivel, motivacións e idade dos compoñentes 

de cada grupo.  

 

 Utilizar o inglés como vehículo de aprendizaxe e de adquisición de 

coñecementos noutras áreas do currículo.  

 

 Conseguir que o alumnado participe máis activamente nun contexto 

bilingüe , interactuando coa mestra e cos compañeiros e fomentándose así, 

o achegamento a outras culturas.  

 

 Desenvolver nos alumnos/as o coñecemento e uso adecuado, tanto da 

lingua galega e castelá como da lingua inglesa, nas súas manifestacións 

orais e escritas, que permitan aos alumnos/as adquirir a competencia 

comunicativa necesaria para desenvolverse en situación cotiás.  

 

 Facer que o alumnado reflexione sobre o funcionamento lingüístico e 

comunicativo das linguas, o que axudará na aprendizaxe destas e as dotará 

dun valor que posiblemente para os alumnos e alumnas ata o momento non 

tiñan, un valor comunicativo real.  

 

 Conseguir unha mellora nas competencias lingüísticas dos nenos/as, 

ampliando o seu vocabulario e aumentando a súa fluidez lingüística . 

 

 

 Dotar ao alumnado da capacidade de utilización de recusos 

expresivos non-lingüísticos tales como respostas xestuais e posturais, 

expresión plástica propiamente dita , para comprender e facerse 

comprender empregando a L2.  

 

 Proporcionar ao alumnado, as estratexias necesarias para enfrontarse 

a situacións da vida cotiá, a través dun maior dominio do inglés, 

idioma empregado nas novas tecnoloxías e a informática e que cada 

vez está máis presente na sociedade do S. XXI.  

 Fomentar a participación do alumnado en futuros proxectos europeos, 

Comenius , intercambios culturais entre centros de diferentes orixes ou 

mediante a rede informática, de xeito que os nenos e nenas 

recoñezan o valor comunicativo da L2 e fomenten respecto cara 

outras culturas e linguas.  

 

 Profundizar nun proceso de aprendizaxe significativa da L2 que ao 

mesmo tempo implique a mellora intrínseca da aprendizaxe da L1.  

 

 Involucrar, como parte esencial da aprendizaxe, a participación dos 

alumnos/as en futuros proxectos europeos que queremos emprender 

no futuro coma irmandamento entre centros ou intercambio de 

información a través de Internet.  

 

 Facer partícipe a/o  auxiliar de conversa do proxecto e involucrala/o 

no desenvolvemento do mesmo. 

 

 Facer máis presente a nivel de centro o traballo realizado na sección. 

Adoita resultar moi motivador para o alumnado visibilizar o seu 

traballo. Por outra banda, isto permitiría facer máis presente o idioma 

estranxeiro no centro, darlle máis peso ás seccións e normalizar o uso 

do idioma, facendo así que o toda a comunidade educativa sexa 

consciente da presenza das mesmas e o inglés sexa unha seña de 

identidade do colexio. Para isto proponse: 

 Crear co alumnado cartelería en inglés para sinalizar dentro e fóra do 

centro a ubicación das diferentes dependencias. 

 Expoñer os traballos de plástica realizados en espazos comúns e 

sempre facendo visible a relación que houbo entre a lingua e a obra 

durante a creación da mesma. 

 Crear e editar vídeos nos que alumnado explique a súa obra artística e 

o proceso de elaboración da mesma co vocabulario traballado en 

clase. Os devanditos vídeos serían publicados posteriormente no 

blogue de inglés do cole, dentro das etiquetas "Grade 3 Art", “Grade 4 

Art” e “Grade 5 Art” e en diferentes sitios web nos que ten conta o 

colexio.  

 Dende a área de lingua estranxeira preténdese crear un podcast no 

que, entre outras cousas, se incluiría información relativa ás 

actividades realizadas dentro da área de plástica. 

 A través de Etwinning ou outras plataformas de colaboración entre 

docentes, participar en proxectos internacionais nos que a expresión 

plástica teña un papel protagonista.  

 Buscar e utilizar outras formas de creación artística colaborativa, xa 

sexa dentro da aula, a nivel de colexio ou con outros centros. 

  Buscar e utilizar sitios web que permitan a creación e expresión  

plásticas.  

 
 

4.3 OBXECTIVOS LINGÜÍSTICOS  

 Axudar a desenvolver as capacidades de expresión e comprensión do 

alumnado na lingua estranxeira tendo en conta o nivel lingüístico de cada 

grupo.  

 Incrementar o coñecemento e utilización do inglés para mellorar a 

capacidade de interacción e integración social e laboral do alumnado, 

tanto no contexto próximo como na Comunidade Europea á que 

pertencemos.  

 Fomentar entre o alumnado, e incluso na comunidade educativa, a 

creación dunha actitude de respecto e a tolerancia pola diversidade 

lingüística e cultural, como cidadáns europeos que somos.  

 Promover a idea de cidadanía europea e reforzar esa identidade europea 

no alumnado.  

 Fomentar o plurilingüismo para achegar as diferentes culturas.  

 Preparar ao alumnado para unha sociedade democrática, pluralista, 

multilingüe e multicultural, moito máis internacional e aberta a novas 

culturas, sociedades, costumes, linguas e formas de vivir . 

 Mellorar a calidade da educación que se imparte no centro a través do 

ensino e aprendizaxe das linguas estranxeiras, como parte das 

competencias básicas.  

 

5. CONTIDOS DE PLÁSTICA  

3° de Educación Primaria:  

BLOQUE 1. EDUCACIÓN AUDIOVISUAL 

B1.1. Establecemento de protocolos de actuación na observación das obras 

artísticas.  

B1.2. Valoración do coñecemento de diferentes códigos artísticos como 

medio de expresión de ideas. 

B1.3. Interpretación e valoración da información que proporcionan as 

imaxes no contexto social e comunicación das apreciacións obtidas.  

B1.4. Indagación sobre diferentes maneiras de representar o espazo. 

B1.5. Observación dos materiais empregados nas obras plásticas.  

B1.6. Exploración de calidades dos materiais (transparencia, rugosidade, 

lixeireza etc.) e tratamento convencional e sinxelo de texturas, formas e 

cores sobre diferentes soportes. 

B1.7. Descrición de profesionais relacionados/as coas artes plásticas e visuais.  

B1.8. Procura de información sobre as manifestacións culturais e artísticas do 

contexto. 

BLOQUE 2. EXPRESIÓN ARTÍSTICA 

B2.1. Planificación e organización para axustar o proceso de creación 

individual e en grupo ás intencións previstas, seleccionando 

adecuadamente os materiais, os instrumentos e as técnicas.  

B2.2. Elaboración de imaxes usando técnicas e recursos diversos.  

B2.3. Construción de estruturas con volume. 

B2.4. Selección e uso responsable de materiais apropiados segundo as súas 

posibilidades plásticas e o fin para o que se previron. 

B2.5. Establecemento de protocolos de actuacións no proceso de creación 

individual e/ou colectiva. 

B2.6. Respecto polas normas e pola repartición de tarefas establecidas no 

grupo.  

B2.7. Respecto polas ideas e os traballos individuais. 

B2.8. Utilización de recursos dixitais para a elaboración de producións 

artísticas.  

B2.9. Compilación de imaxes para complementar textos (carteis, anuncios, 

esquemas etc.). 

 

 

4° de Educación Primaria:  

BLOQUE 1. EDUCACIÓN AUDIOVISUAL 

B1.1. Comunicación das apreciacións obtidas por observación.  

B1.2. Elaboración de carteis con diversa información aplicando os 

coñecementos plásticos adquiridos.  

B1.3. Creación de imaxes para textos dados para secuenciar unha historia 

(romance, cantiga, … ). 

B1.4. Observación de materiais empregados nas obras plásticas. 

B1.5. Valoración do coñecemento de diferentes códigos artísticos como 

medios de expresión de sentimentos e ideas.  

B1.6. Clasificación de texturas e tonalidades, e apreciación de formas 

naturais e artificiais, exploradas desde diferentes ángulos e posicións. 

B1.7. Interese por procurar información sobre as producións artísticas e por 

comentalas.  

B1.8. Indagación sobre as calidades de diferentes materiais e uso que se fai 

deles en distintas representacións. 

 B1.9. Uso dos recursos dixitais na procura da información. 

B1.10. Valoración do contido informativo que as imaxes proporcionan.  

B1.11. Comunicación das apreciacións obtidas dunha imaxe 

B1.12. Observación de elementos para estudo de escalas e proporcións.  

B1.13. Indagación sobre as maneiras de representar o espazo. 

 

BLOQUE 2. EXPRESIÓN ARTÍSTICA 

B2.1. Procura das posibilidades da cor en contrastes, variacións e 

combinacións, apreciando os resultados sobre diferentes soportes. 

B2.2. Uso de diferentes texturas para as representacións (area, tecidos, 

papel, etc.).  

B2.3. Exploración das calidades dos materiais e o tratamento non 

convencional destes (pintura esparexida, por chorro etc.). 

B2.4. Emprego de distintos soportes nas creacións. 

B2.5. Curiosidade por coñecer as posibilidades plásticas dos materiais.  

B2.6. Construción de móbiles, estruturas e volume.  

B2.7. Construción de estruturas sinxelas para representacións teatrais. 

B2.8. Experimentación das dimensións e das proporcións dunha mesma 

forma en diferentes posicións.  

B2.9. Experimentación das posibilidades de representación con liñas grosas, 

finas, continuas, descontinuas e xeométricas.  

B2.10. Realización de fotografías: enfoque e planos.  

B2.11. Aplicación en producións propias de aspectos observados en obras 

artísticas.  

B2.12. Utilización de recursos dixitais e audiovisuais para a elaboración de 

obras artísticas. 

B2.13. Compilación impresa e dixital sobre manifestacións artísticas.  

B2.14. Interese pola procura da información artística.  

B2.15. Interpretación da información.  

B2.16. Inicio no uso dos medios audiovisuais e dixitais para a creación de 

obras plásticas. 

B2.17. Establecemento de ordes e pautas para seguir. 

B2.18. Interese por axustar o proceso creativo ás intencións previstas, 

mediante bosquexos ou deseño. 

B2.19. Uso responsable de instrumentos, materiais e espazos.  

B2.20. Selección axeitada de materiais e espazos. 

 

5° de Educación Primaria:  

BLOQUE 1. OBSERVACIÓN PLÁSTICA 

B1.1. Indagación sobre as posibilidades plásticas dos elementos naturais e o 

seu uso con fins expresivos. 

B1.2. Exploración das posibilidades de materiais, texturas, formas, cores etc. 

sobre diferentes soportes.  

B1.3. Análise da interrelación dos códigos e a intencionalidade 

comunicativa. 

B1.4. Interese por aplicar ás representacións plásticas os descubrimentos 

obtidos na exploración de materiais. 

B1.5. Exploración das posibilidades expresivas da liña segundo a forma, a 

dirección, a situación espacial e a sensación de movemento e de repouso. 

B1.6. Documentación, rexistro  e valoración  de formas artísticas  e artesanais 

representativas da expresión cultural. 

B1.7. Realización de fotografías (enfoque e planos)  para  enriquecer un 

informe, para recoller actividades de centro, para ilustrar unha noticia,… 

 

BLOQUE 2. EXPRESIÓN E CREACIÓN ARTÍSTICA 

B2.1. Uso de texturas para caracterizar imaxes e obxectos, e para o 

tratamento de imaxes dixitalizadas.  

B2.2. Preparación de documentos propios da comunicación artística: carteis, 

programas e guías. 

B2.3. Disposición á orixinalidade e á espontaneidade á hora de plasmar 

ideas.  

B2.4. Comparación entre as formas que a representación do espazo adopta 

en diferentes áreas ou ámbitos, como mapas de estradas, guías, pintura de 

paisaxes e planos. 

B2.5. Construción de estruturas e transformación de espazos usando nocións 

métricas e de perspectiva.  

B2.6. Establecemento de revisións e reflexión sobre o traballo.  

B2.7. Análise das formas de representación de volumes no plano segundo o 

punto de vista ou a situación no espazo.  

B2.8. Representación con distinta intencionalidade de formas abertas e 

pechadas, e dos límites e contornos e superficies.  

B2.9. Uso de texturas para caracterizar obxectos e imaxes.  

B2.10. Aplicación da posibilidade expresiva da liña, segundo a forma, a 

dirección, a situación no espazo e a sensación de movemento ou repouso.  

B2.11.  Recreación de espazos imaxinados aplicando conceptos básicos de 

composición, equilibrio e proporción.  

B2.12. Constancia e esixencia progresiva no proceso de realización de 

tarefas plásticas aplicando estratexias creativas e respectando as normas 

previamente establecidas.  

B2.13. Seguimento das normas e d as instrucións de manexo e conservación 

de instrumentos, materiais e espazos.  

B2.14. Asunción de responsabilidades no traballo individual e colectivo.  

B2.15. Elaboración de deseños previos á realización dunha obra para chegar 

ao resultado final con orde e limpeza.  

B2.16. Establecemento de protocolos de organización, orde, limpeza e 

presentación.  

B2.17. Documentación sobre producións artísticas nos medios audiovisuais e 

nas tecnoloxías da información e da comunicación para un sinxelo 

tratamento das imaxes, o deseño, a animación e a difusión dos traballos 

elaborados. 

 

BLOQUE 3. DEBUXO XEOMÉTRICO 

B3.1. Exploración das posibilidades da liña recta para iniciar os traballos de 

xeometría. 

B3.2. Seguimento de normas e das instrucións de manexo das ferramentas 

básicas do debuxo técnico.  

6. COMPETENCIAS BÁSICAS 

As competencias básicas que son tratadas nas Seccións Bilingües, van máis alá do 

mero traballo en competencia lingüística e na competencia cultural e artística, 

abarcarían moitas máis competencias, tales como a matemática ou a dixital, entre 

outras.  

COMPETENCIA LINGÜÍSTICA  

 Dispoñer da capacidade de expresarse nas linguas que se están a empregar na 

sección bilingüe.  

 Ter as destrezas orais e escritas suficientes para poder levar a cabo unha tarefa.  

 Utilizar os apoios visuais e auditivos e os recursos da área para realizar descricións 

e expresar as ideas.  

 Ser quen de utilizar a lingua para expresarse sobre as sensacións que suxire una 

obra plástica.  

 Desenvolver e asimilar expresións de uso diario na aula para utilizar como 

linguaxe técnica propia da materia.  

 Dispoñer da suficiente capacidade comprensiva para poder entender as 

explicacións de modo que a comunicación sexa completa.  

 

COMPETENCIA CULTURAL E ARTÍSTICA  

 Mostrar aprecio pola obra artística tanto propia como allea.  

 Desenvolver a creatividade, mostrando capacidade de iniciativa e ideas propias 

e orixinais.  

 Valorar as ideas innovadoras , creativas e de iniciativa persoal.  

 Ter habilidades perceptivas da creación tecnolóxica, artística e cultural.  

 Cultivar o propio desenvolvemento estético mediante a expresión artística e 

literaria.  

 Utilizar diversas técnicas artísticas (plásticas, musicais, corporais…) para a 

realización de creacións propias, individualmente ou en grupo.  

 Participar en manifestacións artísticas e culturais.  

 Interesarse e gozar coas obras de arte e outras manifestacións culturais.  

 Valorar o patrimonio artístico e cultural.  

 Familiarizarse coas manifestacións tecnolóxicas, artísticas e culturais.  

 

COMPETENCIA DE APRENDER A APRENDER E COMPETENCIA DE AUTONOMÍA E 

INICIATIVA PERSOAL  

 Amosar iniciativa persoal.  

 Aprender a coñecerse a sí mesmo.  

 Adquirir habilidades para desenvolver as capacidades intelectuais propias.  

 Coñecer as características do proceso de aprendizaxe individual e de grupo.  

 Valorar o esforzo persoal e a motivación.  

 Desenvolver o gusto polo traballo ben feito.  

 Adquirir os hábitos de traballo.  

 Coñecer e utilizar estratexias e técnicas de aprendizaxe individual.  

 Mostrar unha actitude positiva de cara ao traballo diario.  

 Coñecer as estratexias para mellorar a atención.  

 Coñecer e utilizar diferentes fontes e recursos de información.  

 Ter a capacidade de avaliar os erros cometidos no proceso de aprendizaxe 

persoal.  

 

COMPETENCIA NO COÑECEMENTO E INTERACCIÓN CO MUNDO FÍSICO  

 Coñecer manifestacións artísticas diversas.  

 Coñecer e utilizar técnicas artísticas varias.  

 Realizar diferentes manifestacións artísticas que inclúan o uso da natureza e de 

obxectos da vida cotiá.  

 

COMPETENCIA MATEMÁTICA  

 Ser quen de utilizar instrumentos de medida tales como reglas, escuadras, 

compases, cartabóns...  

 Traballar con figuras xeométricas e con diferentes tipos de liñas.  

COMPETENCIA DIXITAL  

 Facer uso de ordenadores e recursos dixitais para a pescuda de información 

necesaria de cara ao desenvolvemento de tarefas.  

 

7. AVALIACIÓN DO PROXECTO 

A avaliación será continua e directa tendo pois estratexias de avaliación 

varias, tales como: observación directa, diálogo, probas sistemáticas, 

exames...  

O proceso de avaliación levarase a cabo en distintos momentos:  

- Avaliación inicial- Levarase a cabo ao comezo da experiencia. Serviranos 

como punto de partida , con ela saberemos en que lugar se atopa o 

alumnado con respecto aos contidos da área obxecto de sección bilingüe. 

Saberemos ademais que conceptos tiñan xa adquiridos os nosos alumnos e 

alumnas e de igual xeito poderemos saber que erros teñen nas L1 e L2 para 

posteriormente, ir corrixíndoos.  

-Avaliación continua- Terá lugar ao longo do desenvolvemento da 

experiencia e recollerá a actitude , o traballo diario e as melloras paulatinas 

ou empeoramentos que o alumnado sufra durante todo o curso. É moi útil 

para que o profesorado poda introducir reaxustes sobre a marcha se ve que 

os obxectivos propostos non se están a acadar . 

-Avaliación final- Levarémola a cabo ao rematar a experiencia, recollendo 

todo o que a avaliación continua nos foi aportando na consecución dos 

obxectivos. Ao finalizar o curso, eleboraremos unha memoria na que se 

recopilarán os resultados obtidos; desta forma, serviranos, para correxir 

posibles erros docentes en recursos ou no plantexamento das actividades. 

 

8. CRITERIOS DE AVALIACIÓN  

A avaliación dunha sección bilingüe non se faría sobre a lingua en sí nin 

sobre a súa aprendizaxe, senón que os criterios de avaliación virían 

marcados de acordo coa materia obxecto do proxecto bilingüe. Neste 

caso, os criterios de avaliación son os da materia de Educación Plástica e 

Visual e veñen marcados polos contidos a dar e polos obxectivos a acadar.  

Este proxecto de Seccións Bilingües pretende que ambas, lingua e materia, 

contribúan á formación do alumnado. Non obstante, na avaliación, a 

materia non lingüística terá prioridade sobre a corrección idiomática. 

 

CRITEIRIOS DE AVALIACIÓN DE PLÁSTICA  

3º CURSO DE EDUCACIÓN PRIMARIA: 

 Describir as características dos elementos presentes no contexto e as 

sensacións que as obras artísticas provocan. 

 Interpretar o contido das imaxes e representacións do espazo 

presentes no contexto, con identificación das posicións dos elementos 

plásticos no espazo. 

 Clasificar texturas, formas e cores atendendo a distintos criterios. 

 Identificar e valorar recoñecidos/as autores/as e as súas obras máis 

significativas, facendo fincapé na cultura propia. 

 Utilizar instrumentos, técnicas e materiais adecuados para alcanzar un 

produto artístico final. 

 Coidar o material e os espazos e utilizalos adecuadamente. 

 Respectar e valorar o traballo individual e en grupo. 

 Utilizar as tecnoloxías da información e da comunicación para buscar 

material para as creacións propias ou colectivas. 

 

4º CURSO DE EDUCACIÓN PRIMARIA:  

 Aproximarse á lectura, análise e interpretación da arte e as imaxes 

fixas e en movemento nos seus contextos culturais e históricos, 

comprendendo, de maneira crítica, o significado e función social, 

sendo capaz de elaborar imaxes novas a partir dos coñecementos 

adquiridos. 

 Recoñecer e identificar as formas naturais e artificiais, as texturas, os 

códigos e as técnicas básicas das obras plásticas, e expresar as súas 

diferenzas. 

 Identificar determinados/as artistas e amosar interese por coñecer as 

formas de expresión das súas obras máis representativas. 

 Interpretar o contido das imaxes e das representacións do espazo 

presentes no contexto, identificando as posicións dos elementos 

plásticos no espazo. 

 Coñecer e utilizar materiais, técnicas e códigos diversos que se utilizan 

nas producións artísticas. 

 Realizar composicións plásticas con figuras xeométricas, manexando 

ferramentas básicas de precisión e utilizando escalas e proporcións. 

 Utilizar e manexar as novas tecnoloxías da información e da 

comunicación como medio de información, investigación e deseño. 

 Utilizar recursos bibliográficos, dos medios de comunicación e da 

internet para obter información que lle sirva para planificar e organizar 

os procesos creativos, así como para coñecer e intercambiar 

informacións con outro alumnado. 

 Coidar e usar correctamente os materiais, os instrumentos e os 

espazos. 

5º CURSO DE EDUCACIÓN PRIMARIA:  

 Distinguir as diferenzas fundamentais entre as imaxes fixas e en 

movemento, clasificándoas seguindo patróns aprendidos. 

 Identificar e describir os materiais, utensilios e soportes, texturas, formas 

e colores; comprobando as posibilidades que achegan para a 

creación artística. 

 Aproximarse á lectura, análise e interpretación da arte e as imaxes 

fixas e en movemento nos seus contextos culturais e históricos, 

comprendendo, de maneira crítica, o significado e función social, 

sendo capaz de elaborar imaxes novas a partir dos coñecementos 

adquiridos. 

 Experimentar coas imaxes como unha ferramenta para deseñar 

documentos de información e comunicación (carteis, guías, folletos 

etc.) 

 Realizar planos, mapas e carteis, individualmente e en grupo; 

manexando as ferramentas básicas do debuxo xeométrico. 

 Imaxinar, debuxar e elaborar obras tridimensionais con diferentes 

materiais. 

 Representa, de forma persoal, ideas, accións e situacións valéndose 

dos elementos que configuran a linguaxe visual. 

 Participar con interese, coidando e respectando o material, os 

utensilios e os espazos, desenvolvendo a iniciativa e a creatividade, 

respectando as normas e as regras previamente establecidas. 

 Amosar interese polo traballo, apreciando e valorando a correcta 

realización de actividades e a presentación. 

 Utilizar e manexar as tecnoloxías da información e da comunicación 

como medio de información, investigación e deseño. 



PROGRAMACIÓN SECCIÓNS BILINGÜES. PLÁSTICA. CEIP COIRÓN-DENA. 

2020-2021 

22 

 

 Coñecer e utilizar as ferramentas básicas do debuxo xeométrico. 

 

9. AVALIACIÓN DA PRÁCTICA DOCENTE  

No día a día da nosa actividade docente, o profesorado debe revisar os 

métodos utilizados en cada unidade didáctica, para así observar se os 

obxectivos propostos foron acadados.  

Tanto a metodoloxía a utilizar coma os recursos que se empreguen, deben 

ser adaptados e axustados ás necesidades do alumnado, procurando 

sempre facer fincapé nos seus gustos e preferencias para reforzar a súa 

motivación.  

Como cada neno/a pode ter un estilo de aprendizaxe diferente, 

deberíamos pois, facendo unha ensinanza o máis individualizada posible , 

realizar toda adaptación e cambios que nos fosen posibles, de modo que o 

proceso de ensinanza- aprendizaxe lles sexa realmente útil a todos e cada 

un dos nosos alumnos e alumnas.  

Ao final de curso, teranse en conta os resultados obtidos avaliando con eles 

non só o grao de implicación do alumnado na materia, senón tamén o grao 

de traballo e implicación na adaptación de recursos, técnicas e materiais 

do propio docente. Esta avaliación docente é moi valiosa á hora de corrixir 

os erros que os mestres poidamos cometer. 

10. TÉCNICAS METODOLÓXICAS  

En canto á metodoloxía destacaremos os seguintes aspectos:  

 

 A linguaxe de aula neste nivel de primaria, será apoiado por recursos 

visuais e linguaxe non verbal. As ordes e rutinas serán claras e guiadas 

pola mestra, que utilizará de forma xeral a linguaxe natural paralela ao 

proceso de aprendizaxe da lingua materna.  

 Priorización do uso da lingua oral fronte a escrita, que será introducida 

paulatinamente co apoio que recibirán dentro da propia materia de 

inglés.  

 

 O tratamento do erro, así como a interferencia da primeira lingua 

(neste caso, o galego) sobre a segunda e terceira (castelán e inglés 

respectivamente), entenderase como parte natural do proceso 

ensinanza-aprendizaxe das linguas. Imponse por tanto, coñecer e 

adiantarse ao erro (calcos, xeneralizacións...) para que a súa 

corrección sexa comprensiva e evitar unha actitude negativa por 

parte do alumnado.  

 

 Adaptación aos diversos ritmos de aprendizaxe de cada un dos 

grupos, non só no que a recursos se refire, senón tamén a métodos en 

sí, tentando aplicar as actividades propostas á vida cotiá do 

alumnado, de modo que lles sexan moito máis cercanas e por tanto, 

máis motivadoras.  

 

 Utilización de diferentes modos de agrupamento ( se a situación 

sanitaria o permite ) dependendo da actividade proposta e dos 

obxectivos da mesma, dende o traballo en grupos cooperativos ata 

os grupos pequenos , as parellas e o traballo individual.  

 

 O traballo centrado nunha atención individualizada será básico e terá 

que estar á orde do día; así pois, deberemos centrarnos no alumnado 

que presente dificultades de aprendizaxe, realizando as adaptacións 

que consideremos necesarias e pertinentes en cada situación.  

 

 A integración do uso das novas tecnoloxías como fonte motivadora 

do alumnado e como recurso educativo innovador.  

 



PROGRAMACIÓN SECCIÓNS BILINGÜES. PLÁSTICA. CEIP COIRÓN-DENA. 

2020-2021 

24 

 

 Establecemento de rincóns ou esquinas onde estarán á vista do 

alumnado diversos materiais de apoio, murais, libros, revistas, posters, 

tarxetas... de modo que a aprendizaxe se vexa reforzada 

lingüísticamente. A influencia da ambientación da aula colabora 

directamente coa inmersión lingüística, facendo moito máis 

memorable para o alumno/ a o vocabulario tratado.  

 

 Dotarase a biblioteca de aula e do centro de máis recursos 

bibliográficos en lingua estranxeira.  

 

 Exposición de obras realizadas de traballos e de proxectos feitos.  

 

 A implicación dos membros da comunidade educativa, claustro de 

profesores/as, familias e Consello Escolar, será moi relevante á hora de 

levar a cabo este proxecto. Dotarémolos dunha información clara e 

precisa do que supón o proxecto bilingüe e pedirémoslles o seu apoio 

para a realización de actividades se da o caso  

11. TRATAMENTO DO ALUMNADO CON 

NECESIDADES EDUCATIVAS ESPECIAIS  

Tendo en conta a participación neste proxecto de alumnos e alumnas que 

presenten algún tipo de necesidade educativa especial, traballarase en 

continuo contacto e colaboración co equipo de orientación do centro, para 

facilitarlles a súa correcta integración, aprendizaxe e motivación.  

Dentro da aula na que se leve a cabo a sección bilingüe, o mestre 

procurará, en todo momento, que a linguaxe estea dominada por frases 

curtas con vocabulario repetitivo e sinxelo. Predominarán as ordes claras e 

concisas, introducindo, progresivamente os tempos verbais.  

Do mesmo xeito, a linguaxe corporal será o suficientemente expresiva para 

que o proceso ensinanza-aprendizaxe se leve a cabo con éxito. (Total 

Physical Response)  

O que se pretende, é que os nenos e nenas con dificultades, melloren a súa 

autoestima e motivación cando se vexan capaces de empregar e entender 

a lingua estranxeira para a consecución dos obxectivos propostos na clase 

de Plástica, ao igual que o resto dos seus compañeiros.  

Están plantexadas , pois, actividades de reforzo e apoio para aqueles 

alumnos/as que presenten dificultades.  

De igual xeito, realizaranse tarefas de ampliación para os alumnos/as máis 

aventaxados/as no proceso de aprendizaxe. 

12. RECURSOS  

RECURSOS MATERIAIS  

Empregaremos recursos e materiais variados e funxibles: libros, materiais de 

refugallo, blocks de debuxo, pinturas, ceras, pinceis, diferentes tipos de 

papeis e todo un compendio de materiais artísticos.  

Recursos tecnolóxicos: reprodutores de música, vídeo e DVD, proxectores, 

pizarra dixital, ordenadores e conexión a Internet.  

Instalacións do centro : aulas, patio, biblioteca. Poderemos utilizar incluso os 

corredores do centro para realizar pequenas exposicións.  

RECURSOS HUMANOS  

As mestras mencionadas anteriormente, Sandra Besada Carramal e Mª 

Carmen López Pereira, ámbalas dúas   con praza definitiva, serán pois, as 

encargadas de impartir as Seccións Bilingües, dado que posúen a 

certificación lingüística necesaria e contan con dispoñibilidade horaria para 

poder ser profesoras CLIL.  A  mestra Sandra Besada Carramal será a 

coordinadora do proxecto e  participará nas actividades de formación 

organizadas pola Consellería de Educación e Ordenación Universitaria.  

Como mestra coordinaodra tamén realizará as seguintes funcións:  

 Realizará o proxecto bilingüe e a memoria final.  

 Coordinará o programa no centro.  

 Elaborará a programación específica ao inicio de cada curso escolar.  

 Levará a cabo a revisión da programación e a memoria da área 

indicada.  

 Organizará e xestionará a participación en proxectos relacionados coa 

sección bilingüe . 

 

 

 Ampliación do Proxecto aprobada en Claustro o 27/ 04/2021. 

 Ampliación do Proxecto aprobada en Consello Escolar o 04/ 05/2021 e 

posteriormente notificada á Inspección Educativa a través da aplicación de 

Seccións Bilingües. 

 

 


